Avgerð hjá Skatta- og avgjaldskærunevndini

Avgerð tikin 14.06.2006

Mál nr. 05-02-23-16 

- skattalógin § 31

- rakstrarútreiðslur hjá partafelag


Samandráttur:

Toll- og Skattstova Føroya hevði hækkað inntøkuna hjá partafelag við ymiskum út​reiðslum, sum Toll- og Skattstova Føroya ikki vildi góðkenna sum rakstrarútreiðslur. Kær​arin kom við frágreiðingum, sum Skatta- og avgjaldskærunevndin tók til eftirtektar, tí Toll- og Skattstova Føroya ikki hevði víst á nakað, sum gav orsøk at seta til síðis hesa frágreiðing. Skatta- og avgjaldskærunevndin staðfesti sostatt avgerðina hjá Kommunalu Skattakærunevndini.

Avgerð:

Málslýsing:

Upplýst er, at Sp/f A varð stovnað í november 1997, og at høvuðsvirksemið hjá Sp/f A er fiskasøla, ferðamannavirksemi, umboðan, trygging og gastronomi.

Toll- og Skattstova Føroya hækkaði skattskyldugu inntøkuna hjá Sp/f A fyri árini 1998, 1999 og 2000 við ávikavist kr. 108.077, kr. 77.374 og kr. 146.502.

Broytingarnar vóru hesar:

1998

Skattskyldug inntøka smb. uppgerð 

kr. 129.156

+skyldug løn, ikki dokumenterað 

50.000

+umsiting (tannlæknarokning) 

1.000 (staðfest av KS)

+skrivstovuhald 


5.000

+telefon nr. I og II 


10.891,41

+ymiskt 



3.338 (staðfest av KS)

+elútreiðslur 



1.380

+trygging 



6.439

+olju 



3.975

+stovningarútreiðslur 


6.123

+rentuútreiðslur 


19.930,71

Broytt skattskyldug inntøka fyri 1999 

kr. 237.233,90

1999

Skattskyldug inntøka smb. uppgerð 

kr. 61.300

+lønir, ov nógv drigið frá 


8.515

+brunatrygging 


2.069

+umsiting (tannlæknarokning) 

1.004,86 (staðfest av KS)

+telefon nr. I og II 


20.310,67

+ymiskt 



7.351(staðfest av KS)

+elútreiðslur 



2.136

+trygging 



2.245 (staðfest av KS)

+olju 



3.797,62

+ferðing 



11.714,18

+rentuinntøku v.m. 


8.447,17

+rentuútreiðslur 


9.782,79 (8.515 sf. av KS)

Broytt skattskyldug inntøka fyri 1998 

kr. 138.674,14

2000

Skattskyldug inntøka smb. uppgerð 

kr. 30.400

+sølukostnað 


768,65 (staðfest av KS)

+telefon nr. I og II 


26.522,39

+ymiskt 



2.923,72 (staðfest av KS)

+elútreiðslur 



1.129

+trygging 



3.741

+olju 



15.030

+ferðing 



67.836

+rentuútreiðslur 


28.551,56

Broytt skattskyldug inntøka fyri 2000 

kr. 176.902,32

Kommunala Skattakærunevndin gav í mestan mun kæraranum viðhald. Toll- og Skattstova Føroya, Stýrið, hevur kært avgerðina til Skatta- og avgjaldskærunevndina.

Avgerðin hjá Kommunalu Skattakærunevndini:

Kommunala Skattakærunevndin avgjørdi at staðfesta roknskapin fyri 1998, undantikið ov nógv í umsiting kr. 1.000 (tannlæknarokning) og ov nógv trekt frá fyri ymiskt kr. 3.338.

Nevndin viðmerkti annars, at sambært § 31 í skattalógini kunnu útreiðslur fyri fígging og umsiting av húsum (el-olja) dragast frá.

Nevndin avgjørdi at staðfesta roknskapin fyri 1999, undantikið ov nógv drigið frá í umsit​ing (tannlæknarokning) kr. 1.004, ymiskt kr. 7.351, trygging (privatur bilur) kr. 2.245 og lán​um kr. 8.515. Nevndin var annars samd um, at skjalprógvaðar ferðaútreiðslur og rentu​útreiðslur kunnu dragast frá.

Nevndin avgjørdi at staðfesta roknskapin fyri 2000, undantikið ov nógv drigið frá til ymiskt kr. 2.933 og sølukostnað kr. 768. Nevndin mælti til at kannað varð eftir, hvat trygg​ing​in umfatar.

Kæran til Skatta- og avgjaldskærunevndina:

Upplýst varð, at Toll- og Skattstova Føroya í januar 2002 innkallaði øll skjøl frá Sp/f A í sam​bandi við vanligt eftirlit. Roknskapargrundarlagið varð innlatið til Toll- og Skattstovu Føroya í apríl 2003.

Tann 4. mars 2004 vóru ætlanarskriv send Sp/f A, har tað varð boðað frá, at Toll- og Skatt​stova Føroya ætlaði at broyta skattskyldugu inntøkuna fyri 1998: úr 129.156 til 237.233,90

1999: 
úr 61.300 til 138.674,14

2000: 
úr 30.400 til 176.902,32

Tann 31. mars 2004 vóru broytingarskriv viðvíkjandi nevndu broytingum send felagnum. Í ætlanarskrivunum frá 4. mars 2004 sást, hvørjar postar í roknskapinum hækkingarnar fevndu um. Toll- og Skattstova Føroya hevur tann 13. april 2005 gjørt eina frágreiðing við grundgevingum til tær einstøku broytingarnar.

1. Skyldug løn kr. 50.000

Toll- og Skattstova Føroya vísir á, at í rakstrarroknskapinum hjá Sp/f A stendur útreiðslu​førd​ur ein postur, lønir v.m. uppá kr. 50.000. Hesin postur er nærri útgreinaður í notu 3 sum skyldug løn.

Sambært § 28, stk. 1 í skattalógini skal skyldug løn takast við sum skattskyldug inntøka í seinasta lagi árið eftir, at løntakarin hevur vunnið sær endaligan rætt til hana. Í 1999 hevur felagið bert útgoldið kr. 10.000 í løn sambært yvirlitinum hjá Toll- og Skattstovu Føroya. Tí metir Toll- og Skattstova Føroya, at skattskylduga lønin ikki er útgoldin, og er hetta grundin til, at posturin ikki kann útreiðsluførast.

2. Skrivstovuhald kr. 5.000

Toll- og Skattstova Føroya vísir á, at talan er um stovningarútreiðslur, og at hesar ikki kunnu dragast frá, tí tær eru ikki rakstrarútreiðslur.

3. Telefon kr. 10.891,41 í 1998, kr. 20.310,67 í 1999 og kr. 26.522,39 í 2000

Toll- og Skattstova Føroya vísir á, at í roknskapinum hjá Sp/f A eru 6 ymisk tlf. nr. Toll- og Skattstova Føroya er av tí áskoðan, at tlf. nr. I og II eru privatar telefonir. Tlf. nr. I stendur B sjálvur fyri, og tlf. nr. II er í summarhúsinum.

4. Elútreiðslur kr. 1.380 í 1998, kr. 2.136 í 1999 og kr. 1.129 í 2000

Elútreiðslurnar hoyra til summarhúsini.

5. Trygging/brunatrygging kr. 6.439 í 1998, 2.069 í 1999 og kr. 3.741 í 2000

Toll- og Skattstova Føroya vísir á, at partur av hækkingini er vegna tað, at talan er um trygg​ing av húsinum hjá felagnum. Partur av hækkingini er vegna skjøl, sum Toll- og Skatt​stova Føroya heldur er tryggingar. Toll- og Skattstova Føroya hevur spurt um hesi skjøl, men hevur onki svar fingið.

6. Olja kr. 3.975 í 1998, kr. 3.797,62 í 1999 og kr. 15.030 í 2000

Toll- og Skattstova Føroya vísir á, at hetta er olja, sum er latin til húsini hjá felagnum.

Viðvíkjandi árinum 2000 vísir Toll- og Skattstova Føroya á, at ein av rokningunum, sum Toll- og Skattstova Føroya hevur tikið burturúr roknskapinum, er peningur, sum er lagdur út fyri C, peningurin er endurgoldin. Ein elrokning og rokning fyri skerv til húsini hjá felagnum er eisini uppií hækkingini í 2000. Restin er olja til húsini hjá felagnum.

7. Stovningarútreiðslur 6.123 í 1998 
Toll- og Skattstova Føroya vísir á, at talan er um stovningarútreiðslur, og at hesar ikki  kunnu dragast frá, tí tær eru ikki rakstrarútreiðslur.

8. Rentuútreiðslur kr. 19.930,71 í 1998, kr. 9.782,79 í 1999 og kr. 28.551,56 í 2000.

Fyri 1998 vísir Toll- og Skattstova Føroya á, at kontan 3510: Rentukostnaður, er uppgjørd  við einari saldo upp á kr. 8.458,51, men í roknskapinum eru rentuútreiðslurnar kr. 28.389,22.

T&S spurdi um munin, men fekk ikki nakað svar og hækkaði tí inntøkuna.

Fyri 1999 vísir Toll- og Skattstova Føroya á, at konta 3510: Rentukostnaður, er uppgjørd til saldo kr. 9.647,17. Í roknskapinum er sama konta uppgjørd til kr. 19.429,96. Hetta gevur ein mun á kr. 9.782,79.

Fyri 2000 vísir Toll- og Skattstova Føroya á, at skjøl nr. 234 og 235, sum eru konto​av​rit/ fráboðanir frá peningastovni yvir ávikavist jarðar- og sethúsalán, eru tikin burturúr roknskapinum. Toll- og Skattstova Føroya heldur ikki, at hesi lán hoyra heima í rokn​skapinum hjá Sp/f A.

9. Ferðing kr. 11.714,18 í 1999 og kr. 67.836 í 2000

Í samband við roknskapareftirlit vísti tað seg, at stór hækking var í samband við ferðing. Toll- og Skattstova Føroya greiðir frá, at tey ætlaðu at spyrja, hví ferðaútreiðslurnar vóru økt​ar so nógv, men tey fingu ikki svar upp á henda spurning. Toll- og Skattstova Føroya met​ir, at ferðaútreiðslurnar hoyra heima í roknskapinum hjá øðrum felagi, har B er í starvi hálv​an dag. Toll- og Skattstova Føroya byggir hesa meting á, at flestu ferðirnar eru til bý D.

10. Rentuinntøka v.m. kr. 8.447,17

Toll- og Skattstova Føroya vísir á, at konta nr. 3500, sum er konta fyri rentuinntøku v.m. er

avstemmað við einari saldo upp á kr. 9.782,79 í debet og kr. 1.335,62 í kredit. Í rokn​skap​i​num er rentuinntøkan kr. –1.335,62. Toll- og Skattstova Føroya ætlaði at spyrja um hetta, men ongin møtti upp.

Stýrið mælir Skatta- og avgjaldskærunevndini til at staðfesta tær hækkingar, sum vóru fráboðaðar við broytingarskrivunum dagfest 4. mars 2004 viðvíkjandi 1998, 1999 og 2000.

Sp/f A:

Sp/f A vísir á grundgevingarnar, sum eru førdar fram í kæruni til Kommunalu

Skattakærunevndina og avgerðina hjá Kommunalu Skattakærunevndini, har felagið fekk nærum fult viðhald.

Kærunevndin lækkaði skattskyldugu inntøkuna fyri 
1998 
frá kr. 237.234 til kr. 133.495 

1999 
frá kr. 138.674 til kr. 80.415

2000 
frá kr. 176.902 til kr. 34.101

Sp/f A fílist á, at hóast tey hava viðgingið, at Grannskoðarafrágreiðingin er full av feilum, so kærir Stýrið avgerðina hjá Kommunalu Skattakærunevndini uttan at hava viðgjørt málið av nýggjum.

Í kæruni til Kommunalu Skattakærunevndina vísir felagið m.a. á, at Toll- og Skattstova Før​oya sendi ætlanarskriv út tann 4. mars 2002 við hoyringsfreist til 28. mars. Felagið bað um fund eftir páskir, tí tey tá mettu seg vera klár við tilfari og at svara spurningum. Men Toll- og Skattstova Føroya sendi broytingarskriv tann 31. mars 2002, sum síðani kundi kær​ast til Kommunalu Skattakærunevndina.

Víst verður á, at broytingarnar hjá Toll- og Skattstovu Føroya eru uttan grundgeving ella dokumentatión og vísast kann á feilir í uppgerðunum.

Kærarin vísir á, at endamál felagsins er at eiga og reka fastogn, keyp, sølu og aðrar tæn​astu​veitingar. Felagið er umboð fyri oljuskip, ferðamannaskip, tryggingarfelag og olju​felag, konsulentur fyri kommunur og okkurt felag, skipar fyri skeiðum og seminarum innan mat og mangt annað.

1. Skyldug løn kr. 50.000

Sp/f A vísir á, at skyldug løn á kr. 50.000 er avsett í 1998. Ongin løn er útgoldin í 1999, so

felagið hevur inntøkuført skyldugu lønina fyri 1998 í 1999.

2. Skrivstovuhald kr. 5.000 í 1998

Felagið vísir á, at Toll- og Skattstova Føroya hækkar inntøkuna við stovnan av smáparta​felag​num bæði við kr. 5.000 og við kr. 6.123, hóast kr. 6.123 er lagt afturat inntøkuni í sjálv​uppgávuni fyri 1998.

3. Telefon kr. 10.891,41 í 1998, kr. 20.310,67 í 1999 og kr. 26.522,39 í 2000

Víst verður á, at felagið umsetur fyri 2.700.000 kr., og telefonnýtsla er sjálvt amboðið til at vinna hesa inntøku. Virksemið er sera fjølbroytt. Samband er við felagið allar dagar og tím​ar í vikuni, so allar telefonir verða nýttar. Eisini verður víst á, at B uppgevur virði av privatari telefon á sjálvuppgávu sínari.

4. Elútreiðslur kr. 1.380 í 1998, kr. 2.136 í 1999 og kr. 1.129 í 2000

B greiðir frá, at felagið eigur eini hús. Felagið er skrásett, har hetta húsið liggur og rindar skatt har. Av praktiskum orsøkum fer posturin til postsmogu í aðrari bygd. Húsini eru høvuðsadressa hjá felagnum við skrivstovu. Tey verða lænt út til kundar hjá felagnum, og ætlanin er eisini at leiga húsini út til ferðafólk, um hetta kanska loysir seg.

Felagið metir húsini vera ein integreraðan part av virksemi felagsins, og at § 31 er galdandi fyri hetta virksemið.

5. Trygging/brunatrygging kr. 6.439 í 1998, 2.069 í 1999 og kr. 3.741 í 2000

Lívstrygging er kapitaleftirløn sí avtalu við Toll- og Skattstovu Føroya.

6. Olja kr. 3.975 í 1998, kr. 3.797,62 í 1999 og kr. 15.030 í 2000

Talan er í mestan mun um olju til húsini hjá felagnum. Tó viðmerkir felagið, at fyri 2000 er

parturin, sum er olja til húsini, kr. 3.317. Restin er olja til skip, sum felagið umboðar og hevur onki við húsini at gera.

7. Stovningarútreiðslur kr. 6.123 í 1998

Sí viðmerking til nr. 2

8. Rentuútreiðslur kr. 19.930,71 í 1998, kr. 9.782,79 í 1999 og kr. 28.551,56 í 2000

Viðvíkjandi rentunum sigur kærarin, at tey hava kannað rentur við lán felagsins og við roknskap felagsins, og alt stemmar. Víst verður á uppstilling.

Felagið vísir á, at renturnar eru sambært kontoavriti frá peningastovni.

1998    3500 rentur 
-117,07

3510    rentur 
28.389,22

roknskapur 
28.272,15

1999    3500 rentur 
7.212,47

3510 rentur 
9.905,25

roknskapur 
-18.094,34

munur 
976,62

190 rætting 
486,81

190 rætting 
486,81


3,00

2000              Skjal 234 
20.155,24 
lán 283.443.7

Skjal 235 
8.396,20 
lán 235.984.8

9. Ferðing kr. 11.714,18 í 1999 og kr. 67.836 í 2000

Felagið vísir á, at tey hava gjøgnumgingið øll skjølini og hava gjørt nýggja uppstilling yvir ferðakostna. Eisini er hjáløgd ferðafrágreiðing frá B frá ferð hansara 10. til 17. oktober 1999.

10. Rentuinntøka v.m. kr. 8.447,17

Sí viðmerkingar undir nr. 8.

Fundur í Skatta- og avgjaldskærunevndini:

Skatta- og avgjaldskærunevndin hevði fund tann 14. juni 2006, har B møtti saman við um​boð​um. Umboð fyri Toll- og Skattstovu Føroya møtti eisini á fundinum.

Greitt varð frá postunum. Umframt tað, sum frammanundan var ført fram skrivliga, varð m.a. upplýst, at tær 50.000 vóru avsettar, men ongantíð útgoldnar og tí inntøkuførdar aftur. Ongin hevði vunnið rætt til lønina. B fekk ikki fasta løn, hevði ongan stjórasáttmála, men hevði fingið vinningsbýti. 
Viðvíkjandi rentutreiðslunum varð sagt, at okkurt var bókað skeivt inn á kontu nr. 3500 ístaðin fyri kontu 3510. Víst varð á uppgerð yvir renturnar.

Víst varð á, at B var skattaður av fríari telefon, og at allar útreiðslurnar hoyrdu til vinnu​virkið.

Viðvíkjandi ferðakontuni varð sagt, at B hevur brúkt kortið hjá Sp/f A, tá hann hevur ferðast fyri annað felag. Hann hevur gjørt ferðauppgerð, og útreiðslurnar eru afturgoldnar. Greitt er frá, at B umboðar tryggingarfelag, og at hann í hesum sambandi hevur selt bøkur. Hetta er eisini bókað inn á ferðakontuna.

Toll- og Skattstova Føroya upplýsti, at orsøkin til, at húsið og útreiðslurnar, sum hartil hoyrdu, ikki vóru góðkendar, var, at Toll- og Skattstova Føroya metti, at tað at eiga summ​ar​hús hoyrdi ikki til virksemi felagsins. Toll- og Skattstova Føroya hevði tó ikki neyvari grundgevingar fyri, hví ymiskar av hinum útreiðslunum ikki vóru góðkendar.

Avgerðin hjá Skatta- og avgjaldskærunevndini:

Kærufreist

Viðmerkt varð fyrst, at avgerðin frá Kommunalu Skattakærunevndini er dagfest 7. februar 2005, og at kæran frá Toll- og Skattstovu Føroya er dagfest 31. mars 2005 og var Kæru​stovn​inum í hendi sama dag.

Kærufreistin til Skatta- og avgjaldskærunevndina er 4 vikur frá tí, Stýrið fekk boð um avgerðina. Henda orðing ger, at freistin skal roknast frá tí, at Stýrið fekk boð um avgerð​ina.

Tað er ikki nóg mikið, at ein økisskrivstova hjá Toll- og Skattstovu Føroya hevur fingið avgerðina.

Stýrið upplýsir í kæruni, at tey hava móttikið avgerðina tann 3. mars 2005 við faksi frá Sp/f A. Tann 8. mars 2005 hevur økisskrivstovan fingið avgerðina sendandi frá Kommunalu Skattakærunevndini.

Um freistin verður roknað frá 3. mars 2005, sum er tann dagur, tá Stýrið hevur fingið avrit av kæruni, er kæran rættstundis innkomin, og tí verður hon tikin til viðgerðar.

Avmarking av viðgerðini

Sum nevnt broytti Kommunala Skattakærunevndin flestu hækkingarnar, sum Toll- og Skattstova Føroya framdi hjá Sp/f A. Toll- og Skattstova Føroya hevur kært avgerðina hjá Kommunalu Skattakærunevndini, Sp/f A hevur ikki kært avgerðina.

Hóast Skatta- og avgjaldskærunevndin hevur heimild til at taka alla avgerðina til viðgerðar, sama hvat kæruevnið er, jbr. § 25, stk. 4 í lóg um Toll- og Skattafyrisiting, er útgangs​støð​ið, at nevndin bert tekur støðu til tað, sum partarnir eru ósamdir um.

Sp/f A hevur ikki kært avgerðina hjá Kommunalu Skattakærunevndini. Roknast má tí við, at felagið er ikki ósamt við niðurstøðunum hjá Kommunalu Skattakærunevndini. Viðgerðin í Skatta- og avgjaldskærunevndini verður sostatt avmarkað til tann partin av málinum, har Kommunala Skattakærunevndin ikki gav Toll- og Skattstovu Føroya viðhald.

Hækkingarnar:

Viðmerkjast kann, at hetta málið er merkt av, at roknskapurin hjá Sp/f A er illa skipaður og

merktur av nógvum feilbókingum. Tað er tí væl skiljandi, at Toll- og Skattstova Føroya hevur sett spurnartekin við nógvar postar. Hinvegin sæst Toll- og Skattstova Føroya ikki at hava viðgjørt tær viðmerkingar, sum eru komnar frá felagnum, hvørki í samband við eftir​lits​frágreiðingina ella í samband við viðgerðina í Kommunalu Skattakærunevndini.

Í kæruni til Skatta- og avgjaldskærunevndina vísir Toll- og Skattstova Føroya eisini bert til ætlanarskriv, sum varð sent Sp/f A og til frágreiðing frá Toll- og Skattstovu Føroya frá apríl 2005.

Sum útgangsstøðið ræður felag sjálvt fyri, hvussu dýrt ella bíliga tað verður rikið. Men treytirnar í § 31 skulu vera loknar. Sum rakstrarutreiðslur verða bert tær útreiðslur góð​tiknar, sum eru farnar til at vinna, tryggja og halda inntøkuni. Felagið hevur t.d. ikki rætt til frádrátt fyri útreiðslur, sum einki hava við felagið at gera, so sum útreiðslur, sum mugu metast at vera avhildnar ikki av felagsins áhuga, men heldur av privatum áhuga hjá t.d. høvuðspartaeigara.

Talan skal heldur ikki vera um útreiðslur, sum av røttum hoyra heima hjá øðrum persóni ella felagi.

Skatta- og avgjaldskærunevndin metir út frá tí, sum Sp/f A hevur upplýst, m.a.

- at skylduga lønin er inntøkuførd aftur, at ongin hevði vunnið rætt til hana, men at talan bert er um eina rætting,

- at stovningarútreiðslurnar eru inntøkuførdar aftur,

- at útreiðslur til telefon til B, sum er stjóri í felagnum, mugu metast sum rakstrarútreiðslur hjá felagnum. Hann verður eisini skattaður av fríari telefon,

- útreiðslurnar til húsið, sum er høvuðsskrivstova hjá felagnum, og eisini verður lænt út til kundar, ikki er ein útreiðsla, sum ikki kann sigast ikki at hava nakað við virksemið at gera og eigur tí at verða góðkend sum ein rakstrarútreiðsla, hóast posturin til felagið ikki kemur hagar,

- uppgerð yvir rentukostnaðin svarar til roknskapin

- aðrar útreiðslur t.d. innkeyp av bókum og ferðaútreiðslur hjá øðrum felagi, har B er stjóri,

eru bókaðar inn á ferðakontuna hjá Sp/f A, men at útreiðslurnar eru afturgoldnar at felagið hevur givið eina nøktandi frágreiðing um útreiðslurnar, og tá Toll- og Skattstova Føroya ikki hevur víst á nakað, sum gevur orsøk til at seta til síðis hesa frágreiðing, avgjørdi nevndin at taka frágreiðing kærarans til eftirtektar.

Skatta- og avgjaldskærunevndin avgjørdi sostatt at staðfesta avgerðina hjá Komm​u​nalu Skattakærunevndini.
